
«Բարձրագույն և հետբուհական մասնագիտական կրթության մասին» Հայաստանի Հանրապետության օրենքի 21-րդ հոդվածի 1-ին մասի 12-րդ կետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2006 թվականի հուլիսի 27-ի «Հայաստանի Հանրապետության բարձրագույն ուսումնական հաստատություններում ուսանողական նպաստ և պետական կրթաթոշակ տալու կարգը հաստատելու, Հայաստանի Հանրապետության կառավարության 2005 թվականի սեպտեմբերի 8-ի N 1986-Ն և 2005 թվականի սեպտեմբերի 15-ի N 2114-Ն որոշումներն ուժը կորցրած ճանաչելու մասին» N 1183-Ն որոշման հավելվածի 2-րդ մասը լրացնել նոր 2.4  կետով՝ հետևյալ բովանդակությամբ.
«2.4 Բարձրագույն ուսումնական հաստատություններ սահմանված կարգով 1-ին կուրս ընդունված և ընտանիքների անապահովության սահմանային միավորից բարձր միավորներ ունեցող ուսանողներին՝ ընդունելության մրցութային քննությունների արդյունքում համապատասխան միավորի շեմը հաղթահարելու դեպքում ուսանողական նպաստները տրվում են ըստ սույն կարգի 2.1-րդ կետի սահմանված չափերի և 2.3-րդ կետի սահմանված ընթացակարգով: 
Ըստ կրթական աստիճանների մասնագիտությունների համապատասխան միավորի (մագիստրոսի կրթական աստիճանի դեպքում՝ միջին որակավորման գնահատականի) նվազագույն շեմերը յուրաքանչյուր տարի սահմանում է Հայաստանի Հանրապետության կրթության և գիտության նախարարությունը»: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՀՀ կրթության և գիտության նախարար   Արմեն Աշոտյան 

ՏԵՂԵԿԱՆՔ-ՀԻՄՆԱՎՈՐՈՒՄ

	1.
	Անհրաժեշտություն

	
	Համաձայն ՀՀ կառավարության 2015 թվականի հունվարի 15-ի թիվ  111-Ն որոշմամբ հաստատված հավելված 2-ի 53-րդ կետի 2-րդ ենթակետի սահմանվել է սոցիալական խոցելի խմբերին ուղղված ուսման վարձի փոխհատուցման մեխանիզմների վերանայման անհրաժեշտությունը:

	2.
	Ընթացիկ իրավիճակը և խնդիրները

	
	Բարձրագույն ուսումնական հաստատությունների առաջին կուրս ընդունված ուսանողները ամենախոցելի խումբն են հանդիսանում սոցիալական բեռի ծանրաբեռնվածության տեսանկյունից, քանի որ այս խմբի ուսանողները հնարավորություն չունեն օգտվելու բարձրագույն ուսումնական հաստատությունների կողմից իրականացվող ուսանողական նպաստի ձևով ուսման վարձի մասնակի փոխհատուցումից, ինչպես նաև այս խմբի ուսանողները  մինչ տվյալ ուսումնական տարվա ավարտը չեն մասնակցում ուսանողական նպաստի ձևով ուսման վճարի փոխհատուցման համար անցկացվող փոխատեղման մրցույթին: 

	3.
	Տվյալ բնագավառում իրականացվող քաղաքականությունը

	
	Գործող քաղաքականության փոփոխություն չի նախատեսվում և համահունչ է բարձրագույն կրթության ֆինանսավորման ռազմավարության  բարեփոխումների  իրականացմանը, առավել հասցեական և արդյունավետ դարձնելով ուսանողների աջակցության ծրագրերը:

	4.
	Կարգավորման նպատակը և բնույթը

	
	Բարձրագույն ուսումնական հաստատություններ ընդունված և ընտանիքների անապահովության սահմանային միավորից բարձր միավորներ ունեցող 1-ին կուրսի ուսանողներին ըստ սահմանված չափերի համապատասխան փաստաթղթերի առկայության դեպքում տրամադրել պետության կողմից ուսանողական նպաստի ձևով ուսման վճարի մասնակի փոխհատուցում:

	5.
	Նախագծի մշակման գործընթացում ներգրավված ինստիտուտներն ու անձինք

	
	ՀՀ կրթության և գիտության նախարարություն

	6.
	Ակնկալվող արդյունքը

	
	Արդյունքում ՀՀ բարձրագույն ուսումնական հաստատություններ ընդունված առաջին կուրսի լրացուցիչ մոտ 300 ուսանողի կտրամադրվի պետության կողմից ուսանողական նպաստի ձևով ուսման վճարի մասնակի փոխհատուցում:









ՏԵՂԵԿԱՆՔ

«Հայաստանի Հանրապետության կառավարության 2006 թվականի հուլիսի 27-ի N 1183-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին

Նախագծի ընդունումը այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:








	ՏԵՂԵԿԱՆՔ

«Հայաստանի Հանրապետության կառավարության 2006 թվականի հուլիսի 27-ի N 1183-Ն որոշման մեջ լրացում կատարելու մասին» ՀՀ կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում  ծախսերի և եկամուտների ավելացման կամ նվազեցման վերաբերյալ

Նախագծի  ընդունման կապակցությամբ Հայաստանի Հանրապետության 2015թ. պետական բյուջեում  ծախսերի և եկամուտների էական ավելացումներ կամ նվազեցումներ չեն նախատեսվում:
















ԱՄՓՈՓԱԳԻՐ

ՀՀ կառավարության որոշման նախագծի վերաբերյալ դիտողությունների և առաջարկությունների

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
25.08.2015, 03/83-2/22997-15


































































































	1. Նպատակահարմար չի դրա ընդունումը, քանի որ բարձրագույն ուսումնական հաստատություններ ընդունված և ընտանիքների անապահովության սահմանային միավորից բարձր միավորներ ունեցող 1-ին կուրսի ուսանողներին 1-ին կուրսի 1-ին կիսամյակից ուսանողական նպաստի տրամադրումը կհանգեցնի ՀՀ պետական բյուջեով չնախատեսված ծախսերի կատարման անհրաժեշտության, որի նպատակով միջոցներ նախատեսված չեն ինչպես ՀՀ 2015 թվականի պետական բյուջեով, այնպես էլ ՀՀ 2016-2018թթ. պետական միջնաժամկետ ծախսերի ծրագրով:


























































2. Նախագծի կարգավորման ազդեցության գնահատականը հնարավոր է տալ ՀՀ կառավարության 05.04.2012թ. կայացած նիստի N13 արձանագրության 1-ին կետով հաստատված` “Իրավական ակտերի նախագծերի մշակման մեթոդական ցուցումներ” հավելվածի 14.4-րդ կետով պահանջվող տեղեկանքի` հաշվարկ-հիմնավորումներով, առկայության պարագայում:
	[bookmark: _GoBack]Չի ընդունվել


















































































	1. ՀՀ կառավարության 2012 թվականի հոկտեմբերի 10-ի թիվ 1323-Ն որոշմամբ հնարավորություն ընձեռնվեց յուրաքանչյուր տարի ուսանողական նպաստի ձևով ուսման վճարի մասնակի փոխհատուցում տրամադրել ՀՀ կառավարության կողմից յուրաքանչյուր տարի սահմանվող անապահովության սահմանային միավորից բարձր միավորներ ունեցող ընտանիքների ուսանող երեխաներին: Այս որոշման ընդունումից հետո 2013 թվականին համակարգից օգտվեց 850 բակալավրի կրթական ծրագրի ուսանող, որոնց համար միջին որակական գնահատականի (ՄՈԳ) շեմ սահմանվեց 40%՝ ըստ էությամբ համակարգի շահառուների մեջ ներառելով բակալավրի կրթական աստիճանում սովորող և ընտանիքների անապահովության սահմանային միավոր ունեցող բոլոր ուսանողներին:
2014 թվականին ուսանողական նպաստի ձևով ուսման վճարի մասնակի փոխհատուցում ստացող ուսանողների թվաքանակը նախատեսվել էր 1500 բակալավրի և մագիստրոսի կրթական աստիճաններում սովորող ուսանող, սակայն միջին որակական գնահատականի (ՄՈԳ) շեմը 40%, իսկ մագիստրոսի կրթական աստիճանի համար 50% սահմանելուց հետո համակարգից օգտվել է 1074 ուսանող, ում ուսման վարձավճարի մասնակի փոխհատուցմանն ուղղվել է 224.386.800 ՀՀ դրամ՝ ՀՀ պետական բյուջեով նախատեսված 421.143.900 ՀՀ դրամի փոխարեն՝ ըստ էությամբ համակարգի շահառուների մեջ ներառելով բակալավրի և մագիստրոսի կրթական աստիճանում սովորող և ընտանիքների անապահովության սահմանային միավոր ունեցող բոլոր ուսանողներին:
2015 թվականից սահմանված է թիրախային խմբում ընդգրկել 2500 ուսանող, ում վարձավճարի փոխհատուցման համար սահմանված է ՀՀ պետական բյուջեից ուղղել 705.548.000 ՀՀ դրամ: 1-ին կուրսի ուսանողների համակարգում ընգրկելու պարագայում բարձրագույն ուսումնական հաստատություններում համակարգից օգտվող ուսանողների թիվը չի գերազանցի 2500 ուսանողը:
Նույնիսկ հաշվարկելով հնարավոր սոցիալական ռիսկերի ի հայտ գալը և ուսանողների թվաքանակի գերազանցելը, այս պարագայում նույնպես պետական բյուջեի վրա ֆինանսական լրացուցիչ բեռ չի առաջանա, քանի որ միջին որակական գնահատականի գործիքակազմի կիրառումը հնարավորություն է ընձեռում դա կանոնակարգել: 

2. Նորմատիվ իրավական ակտի ընդունմամբ պետական կամ տեղական ինքնակառավարման մարմինների բյուջեում եկամուտների և ծախսերի փոփոխություն չի նախատեսվում: Հիմք ընդունելով վերոշարադրյալը՝ ՀՀ  ֆինանսների նախարարության կողմից ներկայացված առաջարկը չի ընդունվել: 

